
Deltakaren sin integreringsplan 
– vegen til eit tilpassa og målretta introduksjonsprogram
Deltema 1: Fastsetjing av sluttmål
Formål
Statsforvaltaren skal kontrollere om kommunen oppfyller krava i regelverket når det gjeld plikta dei har til å sørgje for at deltakarane har eit sluttmål for introduksjonsprogrammet, og sjå på nokre av krava til integreringsplan.
	
Heimel, rettsleg grunnlag og avgrensing
Heimelen for tilsynet frå statsforvaltaren er lov om integrering gjennom opplæring, utdanning og arbeid (integreringslova) § 48. Tilsynet skal gjennomførast i samsvar med kommunelova kapittel 30, jf. integreringslova § 48 andre ledd.

Avgrensinga av tilsynet, det rettslege grunnlaget og dei andre rammene for tilsynet er omtalte i tilsynsinstruksen. Dette kontrollskjemaet er eit vedlegg til tilsynsinstruksen og må lesast i samanheng med instruksen.

[bookmark: _Hlk23855847]Oppdeling og gjennomføring av tilsynet
Det overordna tilsynstemaet «Deltakaren sin integreringsplan – vegen til eit tilpassa og målretta introduksjonsprogram» omfattar tre alternative deltema:

1. Fastsetjing av sluttmål
2. Opplæring i samfunnskunnskap
3. Omfanget av introduksjonsprogrammet

Dette kontrollskjemaet er utarbeidd for deltemaet «Fastsetjing av sluttmål». 

Tilsynet skal gjennomførast med eit stadleg tilsynsbesøk. Statsforvaltaren skal intervjue minimum tre deltakarar. I kommunar som har flyktningtenesta og vaksenopplæringa i ulike einingar, bør statsforvaltaren intervjue det leiarnivået som har ansvar for begge einingane.  

Pålegg og korreksjonspunkt
Kontrollskjemaet inneheld påleggsteksten statsforvaltaren skal bruke. Påleggsteksten er obligatorisk og skal brukast dersom statsforvaltaren avdekkjer brot på regelverket. Til kvart pålegg skal statsforvaltaren formulere eit eller fleire korreksjonspunkt. Korreksjonspunktet skal spegle kontrollspørsmålet og dei avdekte brota på regelverket. Sjå metodehandboka for meir informasjon om korleis statsforvaltaren skal gjennomføre dette.

Obligatoriske malar
Dei rettslege krava er tilgjengelege på nettsida til IMDi. Statsforvaltaren skal bruke krava i tilsynsrapportane. Vidare skal statsforvaltaren bruke brev- og rapportmalar for tilsyn som ligg på imdi.no.






	Deltema 1: Fastsetjing av sluttmål

	1
	Pålegg: Kommunen skal setje eit sluttmål for deltakinga til kvar enkelt i introduksjonsprogrammet, jf. integreringslova §§ 13 og 14.

Dette inneber at: [Set inn korreksjonspunkt som speglar kontrollspørsmålet der det er avdekt brot på regelverket.]

	1.1 Kontrollspørsmål
	Set kommunen eit sluttmål i samsvar med alderen og utdanningsnivået til deltakaren?

	Rettsleg grunnlag
	Integreringslova §§ 13 og 14

	Undersøkings-metode
	Her skal vi berre sjå på alder og utdanningsnivå – at kommunen er på rett del av §§ 13 og 14. I dette kontrollspørsmålet undersøkjer vi om kommunen tek hand om pliktene sine i praksis, dette kan vere oppfylt sjølv om kommunen ikkje har gjort vedtak om integreringsplan. 

	1.2 Kontrollspørsmål
	Set kommunen eit individuelt sluttmål for kvar deltakar?

	Rettsleg grunnlag
	Integreringslova §§ 13 og 14

	Undersøkings-metode
	Her skal vi sjå om sluttmålet er individualisert og konkret, inkludert om det er teke omsyn til kompetansekartlegginga av, interessene og motivasjonen til deltakaren. I dette kontrollspørsmålet undersøkjer vi om kommunen tek hand om pliktene sine i praksis, dette kan vere oppfylt sjølv om kommunen ikkje har gjort vedtak om integreringsplan.

	[bookmark: _Hlk191129228]2
	Pålegg: Kommunen skal utarbeide integreringsplanen saman med deltakaren, jf. integreringslova § 15, jf. integreringslova § 12.

Dette inneber at: [Set inn korreksjonspunkt som speglar kontrollspørsmålet der det er avdekt brot på regelverket.]

	2.1 Kontrollspørsmål
	Har kommunen sørgt for at deltakaren har hatt ei reell moglegheit til å medverke i utarbeidinga av integreringsplanen?

	Rettsleg grunnlag
	Integreringslova § 15 andre ledd

	Undersøkings-metode
	Her skal vi sjå på om deltakaren fekk delta då integreringsplanen vart utarbeidd. Det er kommunen som har siste ordet om innhaldet dersom deltakaren og kommunen ikkje blir heilt einige, men kommunen og kvar deltakar skal samarbeide om å lage planen. I dette kontrollspørsmålet undersøkjer vi om kommunen tek hand om pliktene sine i praksis, dette kan vere oppfylt sjølv om kommunen ikkje har gjort vedtak om integreringsplan.

	Pålegg: Kommunen skal vedta ein integreringsplan for kvar deltakar, jf. integreringslova § 15, jf. integreringslova § 12. 

Dette inneber at: [Set inn korreksjonspunkt som speglar kontrollspørsmålet der det er avdekt brot på regelverket.]

	3.1 Kontrollspørsmål
	Er integreringsplanen vedteken samtidig med vedtaket om deltaking i introduksjonsprogram?

	Rettsleg grunnlag
	Integreringslova § 15 første ledd

	Undersøkings-metode
	Her skal vi sjå på om kommunen har gjort vedtak om deltaking i introduksjonsprogram samtidig som integreringsplanen. Dette betyr ikkje at vedtaka må vere gjort i nøyaktig same augeblinken, men det må vere ein tydeleg nærleik i tid mellom dei to vedtaka. Kravet om at dei skal vere samtidige, er sjølvstendig og ikkje knytt til plikta kommunen har til å gjere vedtak innan tre månader. I dette kontrollspørsmålet undersøkjer vi om praksisen til kommunen er dokumentert og skriftleggjord i form av vedtak.   

	3.2 Kontrollspørsmål
	Er integreringsplanen vedteken innan tre månader frå deltakaren vart busett eller sette fram krav om deltaking i introduksjonsprogrammet?

	Rettsleg grunnlag
	Integreringslova § 15 første ledd, jf. integreringslova § 12 andre ledd

	Undersøkings-metode
	Her skal vi sjå på om kommunen har utarbeidd planen innan fristen på tre månader. I dette kontrollspørsmålet undersøkjer vi om praksisen til kommunen er dokumentert og skriftleggjord i form av vedtak.     

	4
	Pålegg: Kommunen skal sørgje for integreringsplanen er i samsvar med reglane i forvaltningslova om enkeltvedtak, jf. integreringslova §§ 15 og 46 andre ledd bokstav c, jf. forvaltningslova §§ 24 og 25.

Dette inneber at: [Set inn korreksjonspunkt som speglar kontrollspørsmålet der det er avdekt brot på regelverket.]

	4.1 Kontrollspørsmål
	Inneheld integreringsplanen ei grunngiving som viser reglane som integreringsplanen byggjer på?

	Rettsleg grunnlag
	Integreringslova § 46 andre ledd bokstav c, jf. forvaltningslova §§ 24 og 25 første ledd

	Undersøkings-metode
	Her skal vi sjå på om grunngivinga til kommunen inneheld dei reglane vedtaket byggjer på. I dette kontrollspørsmålet undersøkjer vi om praksisen til kommunen er dokumentert og skriftleggjord i form av vedtak.   

	4.2 Kontrollspørsmål
	Inneheld integreringsplanen ei grunngiving som viser dei faktiske forholda som er lagde til grunn?

	Rettsleg grunnlag
	Integreringslova §§ 15 og 46 andre ledd bokstav c, jf. forvaltningslova §§ 24 og 25 andre og tredje ledd

	Undersøkings-metode
	Her skal vi sjå på om grunngivinga til kommunen nemner dei faktiske forholda som vedtaket byggjer på. Det skal grunngivast kva arbeids- eller utdanningsretta element som er valde, og korleis desse vil styrkje moglegheita kvar enkelt har for å delta i yrkeslivet og oppnå det fastsette norskmålet. I dette kontrollspørsmålet undersøkjer vi om praksisen til kommunen er dokumentert og skriftleggjord i form av vedtak.   

